
Le duje stelle.



(Somma.)





Aizaje l’uocchie n’cielo,
Viddi na stella:

A la calata ne
Vedette doje!

Vi, ca Mammata no nce stà,

Scinne, Nenna, t’aggio a parlà!


Mmiezo a sta strada nce so
Doje sorelle,

Co tutte duje vurria
Fare all’amore!

Vi, ca Mammata no nce stà,

Scinne, Nenna, t’aggio a parlà!


Mme n’avesse lo cielo
Oje destinata

Una, se no pe sposa,
Pe cainata!

Vi, ca Mammata no oce stà,

Scinne, Nenna, t’aggio a parlà!

